
ЛЕРМОНТОВ ТАТА ИВАНОВ 
Константин Иванова студентсен пӑлхавне хутшӑннӑшӑн 

1907 ҫулхи мартӑн 7-мӗшӗнче «хурах йӑхӗ» тесе чӑвашсен 
Чӗмпӗрти шкулӗнчен хӑваласа кӑларнӑ. Анчах чӑваш ха-
лӑхне тӗне кӳртсе патша умӗнче пуҫ усса тӑракан чура 
тӑвас тесе пӗтӗм хура вӑйне панӑ И.Яковлев, Чӗмпӗр 
шкулӗн директорӗ, чӑваш кулакӗсен аслашшӗ, Констан-
тин Ивановӑн вӑйлӑ талантне витӗрех пӗлсе тӑнӑ, тӗн кӗне-
кисене куҫарас ӗҫре унӑн шыв пек юхакан чӗлхе пуянлӑ-
хӗпе усӑ курасшӑн пулнӑ, ҫавӑнпа ӑна ҫав ҫулах кӗркунне 
хӑй патне каялла чӗнсе илнӗ. 

— Усӑллӑ ҫын пул, Кӗҫтенттин. «Библи» кӗнекине ку-
ҫарас пулать, — тенӗ вӑл. 

Чӑваш поэзин шӑнкӑр-шӑнкӑр юхӑмне чунӗнчен юра-
такан шӑнкӑрч чӗппи вараланчӑк шывра ишесшӗн пул-
ман, вӑл таса ҫӑлкуҫӗ патне туртӑннӑ. Ҫакӑ ҫӑлкуҫӗ Ива-
новшӑн вырӑс халӑхӗн чаплӑ поэчӗ Михаил Лермонтов 
пулнӑ. Вӑл унӑн «Иван ӗмпӳпе ҫамрӑк сыхлавҫӑ тата сатур 
Калашник хуҫа ҫинчен хунӑ юрӑ» ятлӑ поэмине куҫарнӑ. 
Иванов куҫару ӗҫӗ ҫине пысӑк тимлӗхпе пӑхнӑ, вулакан-
сене ӑнланмалла пултӑр тенӗ. Вӑл чи малтан хӑй куҫарни-
не хут пӗлмен ҫынна, шкул хуралҫине, Никки Иванне 
вуласа панӑ. Унтан тин Яковлев патне кайнӑ. Чӑваш куль-
тури ҫинчен калаҫакан этемсене «шыв ҫине сенӗкпе ҫыру 
ҫыратӑр» текен Яковлев Иванов куҫарнинчен тӗлӗннӗ. Аслӑ 
вырӑс поэчӗ чӑваш чӗлхинче вырӑслинчен начар янӑра-
ман. Иванов хӑйӗн тӑшманне пӗр вӑхӑтлӑха ҫӗнтернӗ, ватӑ 
генерал умӗнче унӑн ӑста чӗлхи хӗҫ вырӑнне пулнӑ. 

Ҫакӑн хыҫҫӑн чӑваш поэчӗ Лермонтовӑн «Чул ту», 
«Парӑс», «Пурнӑҫ курни» тата «Хумсемпе ҫынсем», «Пи-
рӗшти» сӑввисене куҫарнӑ. Пӗр чӗлхерен тепӗр чӗлхене ку-
ҫарасси почта ямшӑкӗ пек пӗр ялтан теприне каясси мар. 

Куҫараканӑн сӑмахсемпе куплетсене пӑлтӑр-палтӑр ҫавӑр-
каласа каймалла мар, произведении формипе ӑш-чикне 
пӑсмасӑр тата художествӑлла элеменчӗсене ҫухатмасӑр ку-
ҫармалла. Иванов поэзи ҫулӗ ҫине тухиччен 1906—1907 ҫул-
сенче тухса тӑнӑ чӑвашсен малтанхи «Хыпар» хаҫатне кур-
каланӑ, Тайӑр Тимкки, М.Акимов, Шелепи тата ытти пи-
сательсем ҫырнисене тӗл пулкаланӑ. Чӑваш литератури тин 
ҫеҫ ҫуралса сӑпка ҫинче силленнӗ. Вырӑс илемлӗ литерату-
рине куҫарас ӗҫ те пуҫланманпа пӗрех. «Хыпар» хаҫатра Ко-
роленкӑн «Огни» калавӗ тата Крыловӑн хӑш-пӗр юптарӑвӗ-
сем кӑна тухкаланӑ. Ҫапла ӗнтӗ Иванов пуш хир варринчи 
пӗччен ҫын пек пулнӑ, тӗреклӗ пусса утма маларах хывнӑ 
сукмаксем пулман. Паллах ӗнтӗ, унӑн умӗнче ылтӑнӑн та 
ахахӑн ҫиҫсе тӑракан халӑх пултарулӑхӗ пулнӑ: ваттисем туй-
сенче, ӗҫкӗсенче такмакланӑ, ҫӗлен пек авӑнакан утсем ҫинче 
каччӑсем тата вӑйӑсенче ҫӗмӗртлӗх витӗр курӑнакан акӑш 
пек шурӑ тумлӑ хӗрсем юрланӑ. Халӑх чӗлхи тата фольклор 
литература чӗлхине тумалли ҫирӗп никӗс пулнӑ. 

Чаплӑ пахчаҫӑ Мичурин тӗрлӗрен пан улмисене суй-
ласа илсе вӗсенчен чипер пан улми туса ӳстернӗ. 17 ҫулхи 
Константин Иванов та яка чӗлхе тӑвас тӗлӗшпе Мичурин 
тивӗҫлӗхне йышӑннӑ, халӑх чӗлхинчен чи лайӑх тӗпрен-
чӗксене пухса кристаллӑ таса литература чӗлхине тӑвас 
ӗҫе пуҫласа янӑ. Эпир Лермонтов произведенийӗсене ку-
ҫарнисенче хӑюллӑ утӑмсен сассине илтетпӗр. Лермонтовӑн 
сӑввисенче сӑмахсем сӑнчӑрти ункӑсем пек хытӑ ҫыхӑнса 
тӑраҫҫӗ. Ҫакӑ ҫыхӑнура таҫта вӗҫсе каяс пек туртӑнакан 
тарӑн шухӑшсем пӗрлешнӗ. Лермонтов хӑйӗн шухӑшӗсем 
тарӑн та ыттисене паллӑ мар иккенне кӑтартса ҫапла ҫырнӑ: 

Кто может, океан угрюмый, 
Твои изведать тайны? Кто 
Толпе моей расскажет думы? 
Я — или бог — или никто! 

Лермонтов хӑйӗн кӑмӑлӗпе шухӑшӗсене куҫ пӑвнӑ тимӗр 
карта ӑшӗнчи пек, унӑн ҫӑрине никам та уҫса кӗрес ҫук 
пек шутланӑ. Анчах пӗр ӗмӗр иртсен хӑй пекех ир шухӑш-
лама пуҫланӑ ҫамрӑк Константин Иванов унӑн тимӗр кар-
тине уҫнӑ, унӑн шухӑшӗсене ӑста куҫарса чӑваш халӑхне 
каласа панӑ. 

«Иван ӗмпӳпе ҫамрӑк сыхлавҫӑ тата сатур Калашник 
хуҫа ҫинчен хунӑ юрӑ» Лермонтов пултарулӑхӗнчи чи 
хӑватлӑ произведенисенчен пӗри пулса тӑрать, тата вӑл 

халӑх юррисем майлӑ ҫырнӑ пысӑк ӑсталӑхӗпе тӗлӗнтерет. 
В.Белинский ун ҫинчен ҫапла ҫырнӑ: «Лермонтовӑн поэ-
мине эсир епле кӑна тинкерсе пӑхсан та пӗр ытлашши е 
ҫитеймен сӑмах, йӗр, сӑвӑ тата сӑнлӑх тупаймӑр, пӗр на-
чар вырӑн та ҫук — пурте унта кирлӗ, тулли вӑйлӑ!.. Лер-
монтовӑн поэми — сулмаклӑ япала, пиҫсе ҫитнӗскер, вӑл 
мӗн чухлӗ илемлӗ, ҫавӑн чухлех халӑхӑн». Патша тӳре-шари 
Лермонтова 1837 ҫулта Пушкина вӗлернине хирӗҫ пӗтӗм 
чунӗнчен питлесе сӑвӑ ҫырнӑ хыҫҫӑн Кавказа ссылкӑна 
янӑ. Литературӑри тӗпчевҫӗсем кӑтартнӑ тӑрӑх, ҫакӑ поэ-
мӑна та Лермонтов Пушкина асӑнса ҫырнӑ Иван ӗмпӳ 
аскӑн Кирибеевич сыхлавҫине вӗлернӗшӗн тӳрӗ кӑмӑллӑ 
та вӗри чӗреллӗ Калашников хуҫан пуҫне кастарать. Лер-
монтов хӑйӗн чӑн-чӑн шухӑшне пытарас пирки тахҫан 
ӗлӗк пулса иртнӗ ӗҫсемпе ҫыхса кӑтартнӑ имӗш. Чӑнах та, 
Кирибеевич Дантес пек, Иван ӗмпӳ Пӗрремӗш Николай 
пек, Калашников Пушкин пек пирён ума тухса тӑраҫҫӗ. 
Ҫакӑ шухӑша тӗрӗсех теме юрать, мӗншӗн тесен Пӗрремӗш 
Николай патша вилекен Пушкина: «Эпӗ санӑн арӑмупа 
ачусене хыснаран пулӑшӑп», — тенӗ. Иван ӗмпӳ те Ка-
лашникова унӑн пуҫне касас умён ҫапла калать: 

Эппин юрӗ, ача, сана ҫакӑншӑн, 
Сатур паттӑр ҫын, хуҫа ывӑлӗ, 
Чӗререн ҫапла каланӑшӑн 
Тӑлӑх ачусемпе ҫамрӑк арӑмна 
Хыснаран паратӑп тивӗҫлӗ укҫа. 

Константин Иванов куҫарнӑ чухне чӑваш халӑх юрри-
сен тата туй такмакёсен виҫине илнӗ. Хӑш-пёр вырӑнсен-
че содержани енчен те кӑшт улӑштарнисем пур. 

И разделят по себе злы татаровья 
Коня доброго, саблю острую 
И седельцо браное черкасское...— 

ҫакӑ Кирибеевич сӑмахӗсене Иванов ҫапла куҫарнӑ: 
Курайман тӑшмансем уйӑрса илӗҫ 
Ырӑ утӑмпала ҫивчӗ хёҫӗме, 
Ырӑ утӑм ҫинчен йёнерне хывёҫ... 

Иванов «усал тутарсем» вырӑнне «курайман тӑшман-
сем» тет. Иванов пур вырӑнта та «православный», «хрис-
тианский» тенӗ эпитетсене пӑрахать, поэмӑн вӗҫӗнче: 
«Всему народу христианскому Слава!» тенине улӑштарать, 
«Мухтав мёнпур халӑха! Мухтав!» тесе пётерет. 

«Христианский», «православный» эпитетсене кӑларса 
вӑркӑтни ӑнсӑртран манса юлнӑ япала мар. Иванов халӑх 
шухӑшне сума сунӑ. «Христос тӗнӗ ячӗпе» ҫаратакан нӳхреп 
куҫлӑ пупсене халӑх чунӗнчен курайман, хӑйӗн юмахӗ-
сенче те вӗсене кулӑш кустӑрми ҫумне ҫыхса кустарнӑ. 
Тӗн ҫыннисене килӗштерменни Иванов юнӗнчех традици 
тӑрӑх пынӑ. Ивановӑн авалхи тӑванӗсем Пелепей хулине 
пуҫласа яракансем, никӗс хуракансем пулнӑ. Вӗсем, тӗне 
кӗменскерсем, хулари чиркӗве ҫунтарса янӑ. Вара пупсем 
чул чиркӳ ларттарнӑ, каллех хӑйсен пусмӑрне ҫирӗплетес 
тесе куланайсем хурса хӑратма тытӑннӑ. Пуҫ усма юрат-
ман чӑвашсем чиркӗве ҫӗмӗрсе кӗнӗ те турӑшсене ҫырма-
на кайса пӑрахнӑ. Пугачевпа пӗрле пулнӑ авалхи тӑванӗ-
сем пупсене ҫакни ҫинчен Иванов пӗлнех ӗнтӗ, унсӑрӑн 
хӑйӗн йӑхӗн историне ҫырас плана хучӗсен хушшинче ви-
личченех усраман пулӗччӗ. Унӑн Пелепейри тӑванӗсене 
чиркӳ ҫунтарнӑшӑн тата яланах пӑлханнӑшӑн Елизавета 
Петровна майра патша хула вырӑнӗнчен хӑваласа кӑларнӑ. 

Иванов Лермонтова куҫарнӑ чухне юрӑ виҫисемпе усӑ 
курнӑ. Паллах, унӑн хӑш-пӗр куҫарӑвёсенче тоника виҫи 
те уҫҫӑн палӑрать, анчах пуринчен ытла силлабика пысӑк 
вырӑн йышӑнать. Лермонтов «Парӑс» сӑввине ямб виҫипе 
ҫырнӑ. К.Иванов урӑхла виҫепе куҫарнӑ. 

Пӗччен парӑс шуррӑн курӑнать 
Кӑвак тинӗс тӗтри ӑшӗнче... 
Мён инҫе, ют ҫӗрте вӑл шырать? 
Мӗн хӑварнӑ вӑл хӑй килӗнче? 

Ҫак илсе кӑтартнӑ йӗркесенче малтан пуҫласа вӗҫне 
ҫитичченех малтанхи икё сыпӑк пусӑмсӑр та виҫҫӗмӗш 
пусӑмлӑ. Тап-таса анапест виҫи! Кунта Лермонтовӑн янӑ-
равлӑ поэзийӗ чӑваш поэтне тоника виҫине ӑнланса илме 
пулӑшни уҫҫӑнах курӑнать. 

Иванов Лермонтовран нумай вӗренни ҫинчен унӑн 
малтанхи пултарулӑх сӑнавёсем аван каласа параҫҫё. Вӑл 
1907 ҫулхи кӗркунне «Шуйттан чури» ятлӑ трагеди ҫырма 
тытӑннӑ. 

Пӗлӗт саншӑн тимёр пулӗ, 
Тёнче саншӑн тамӑк пулӗ, 
Санӑн кёллӳ тётём пулё. 

Ҫак трагеди умёнчи сыпӑк-эпиграф пурнӑҫ шӑпинчен 
ниҫта та уйрӑлса тарас ҫуккине, Лермонтовӑн фатализм-
не аса илтерет. Трагедии кӗске содержанийё ҫапла. Икӗ 

тӑван — пиччӗшӗпе шӑллӗ — мул пухас ӗмӗтпе арӑмӗсемпе 
амӑшӗн куҫҫулӗсене пӑхмасӑр вӑрҫа тухса каяҫҫё, вилнисен 
тумӗсене хываҫҫӗ, аманнисен кӗсйисене хыпашлаҫҫӗ. Аманнӑ 
ҫынсем йынӑшакан вӑрҫӑ хирӗнче вёсен хутаҫӗсенче ылтӑн 
янӑрать. Асли тата пуяс тесе шуйттанпа паллашать, укҫашӑн 
чунне сутать, шуйттан хӗтӗртнипе вӑл хӑйӗн шӑллӗне вӗлерсе 
унӑн укҫине илет, канӑҫа пӗлмесӗр мухтанать: 

Текех канӑҫсӑр ҫынсем 
Вӑрҫӑсенче ҫӳреччӗр! 
Мана тата мӗн ҫитмен? 
Манӑн акӑ пурте пур: 
Ылтӑн, кӗмӗл — манӑн вӑл. 
Ялти пуян — эпӗ вӑл, 
Укҫа пулсан мул та пур, 
Унтан урӑх мӗн кирлӗ? 

Савӑннӑ шуйттан кӗввине итлесе этем ӑсран кайса таш-
лать. Эпӗ кунта юмахӑн пӗрремӗш пайне ҫеҫ илтӗм. Ҫакӑн-
тан та Лермонтов шухӑшӗн ӳкерчӗкӗ палӑрса тӑрать. Лер-
монтовӑн «Демон» поэмӑри Тамара ҫунатлӑ Демона юрат-
нӑ пирки чунне парать пулсан, Иванов геройӗ укҫашӑн 
чунне сутать. Укҫа кӗвви ытти произведенисенче те пӗрмаях 
илтӗнет. 

Укҫапала эрехех 
Ҫынна ӑсран кӑларать, — 

тет Иванов «Нарспи» поэмӑн прологӗнче. Укҫа тӗнчинче 
хӑйӗн телейне ҫухатнӑ Нарспи хӑйне хӑй вӗлерет. Иванов 
«Шуйттан чури» трагедие ҫырса пӗтермен. Романтизм сыв-
лӑшӗпе вӑл нумай сывламан, хӑвӑртах пурнӑҫа витӗр пӑха-
кан реализм юхӑмӗ ӑна туртса илнӗ. Иванов вара «Нарс-
пи» поэмине ҫырать. 

Эпир «Нарспи» поэмӑра та Лермонтовӑн «Мцыри» 
поэминче пёр пек вырӑнсем пуррине сисетпӗр. «Вӑрман-
та» пайне Мцыри аҫа та ҫиҫёмлё ҫёрле утнине танлаш-
тарса пӑхӑр-ха: 

Я убежал. О, я как брат 
Обняться с бурей был бы рад. 
Глазами тучи я следил, 
Рукою молнию ловил. 

К.Ивановӑн: 
Епле Сетнер мӗскӗн-ҫке 
Урнӑ вӑрман ӑшӗнче, 

Епле ҫирӗп йывӑҫсем 
Юрлаҫҫб пуҫ тӑрринче. 
Вӑрман хӗсӗк ҫулӗпе 
Ӑш ҫуннине пусарса, 
Вӑрман шавне хуплас пек, 
Сетнер пырать юрласа. 

Икӗ поэт та ҫанталӑкри, пурнӑҫри тӑвӑла юратаҫҫӗ, 
ӑна ӳкерсе ҫырнӑ чухне вӗсем иккӗш те вӑйлӑ. 

Ивановпа Лермонтов хушшинче пӗр ӗмӗр выртать пул-
сан та, анчах пурнӑҫ шӑпи вёсен пёр пекех хӗн-хурлӑ: 

И скучно, и грустно! 
И некому руку подать 

В минуту душевной невзгоды... 
Желанья... что пользы напрасно 
и вечно желать? 
А годы проходят — 

все лучшие годы. 

Лермонтов ссылкӑран хӑтӑлса пӗтӗмпех литература ӗҫне 
тытӑнасшӑн ҫӳрет, анчах ниепле те хӑтӑлаймасть. Юлаш-
кинчен Машук тӑвё ҫинче ӑна патша тарҫисен пули ура-
ран ӗмӗрлӗхех ӳкерет. Константин Иванов чӑвашсем хуш-
шинче Бенкендорф пек пулса тӑнӑ Яковлев тыткӑнӗнче 
хӑрса ҫитсен тӑван ялне кайса 1915 ҫулхи мартӑн 26-мё-
шёнче вилет. 

Икё туслӑ халӑхӑн икё поэчё пӗр ӗмӗр урлӑ алӑ парса 
туслашаҫҫё. Вӗсем гениаллӑ ҫамрӑксем, иккӗш те ир пуҫ-
ланӑ, патша самани иккӗшне те ҫамрӑклах ҫёре кёртнё. 

1840 ҫулта патша йӗрки умӗнче нихҫан та пуҫ усмасӑр 
кёрешнё чаплӑ критик Виссарион Белинский: «Ҫутта тухнӑ 
государствӑллӑ 1940 ҫулхи Российӑна курма пултаракан 
ывӑлсен ывӑлӗсене тата вёсен ывӑлӗсене ӑмсанса кӗвё-
ҫетпӗр», — тенӗ. Эпир кӑҫал Лермонтов ҫуралнӑранпа 125 ҫул 
тулнине уявларӑмӑр. 1941 ҫул — вӑл вилнӗренпе 100 ҫул 
тулассине пӗтём ҫёршывпа асӑнса ирттерме хатёрленетпёр. 
Ҫакӑ икё ҫул хушшинче тӑрать Белинский пире курма 
пилленӗ 1940 ҫул. Ун чух, майӑн 27-мӗшӗнче, Констан-
тин Иванов ҫуралнӑранпа 50 ҫул тулать. Совет ҫӗршывӗнчи 
халӑхсем ҫакӑ паллӑ вӑхӑтсене тӑванлӑн йышӑнса хисепре 
тытаҫҫё. 

Сунтал. 1939.11(175)№. Ноябрь. 


